
zelatan 
Mary Baker-Eddy gidari 

Ezaguna denez, sekta ugari dago Es-
tatu Batuetan. Yankiar gizarte-motaren 
hotzaren hotzak horretaraturik, sektaki-
deen artean gertatu ohi den anaikeria 
bila lerratu ohi da ipar-amerikar asko. 

Eta sekta famatu honetako bat. Mari 
Baker-Eddyk orain dela mende bat sor-
tu takoa izan da i t eke : «Chr i s t i an 
Science» delakoa. 

Sekulako arrakastak izan bide zituen 
M. Baker-Eddy delakoak gaitz etsituen 
sendakuntzan. 

Nola egiten zuen, beraz, hiper-petri-
kilo hark? Liburu askotan azaldu da 
«kristau zientismoa»ren sendabidea: 
gaitz bat sendatzeko, zinki sinetsi behar 
da aurrenik gaitz hori alegiazkoa dela, 
itxurazkoa besterik ez dela, ustezkoa, 
sasi-gaitza hitz batez. Ondoren, sineste 
horren arauera jokatu, eta gaitza desa-
gertu egiten da. Horra miraria! Funda-
tzaileak berak horrelaxe sendatu omen 
zuen bere perlesia. 

Egia aitortuko badut, nik ez nuen 
uste Baker-Eddyren jarraitzaileen ar-
tean euskaldunik bazegokeenik. Are 
gutxiago euskal politikagintzaren alo-
rrean gidari 'proge'rik egon zitekeenik. 

O k e r n e g o e n , o r d e a . E ta 
Stroessner-en «mesanotxe»aren gainean 
Francoren irudia zegoen bezala, gure 
arteko politikari batzurenean Mary 
Baker-Eddyren irudia bide dago, argi 
emale. 

Euskal Herriaren gaitzak senda-
tzeko, beraz, zer egingo? Erraza, mu-
tilak: gure gaitzak alegiazkoak direla 
sinetsi, gure egoera normala balitz be-
zala jokatu, irribarre egin dentrifiko 
saltzaileek bezala, eta kitto. 

Garbikiago: ETA ez balego bezala 
jokatu, demokrata bakarrak Recalde eta 
Eguiguren balira bezala jokatu, autode-
terminazio eskubidea ukatzea demok-
raten lehenengo ezaugarria balitz be-
zala jokatu. joan den urte hitsa «año de 
dulzura» izan dela deklaratu (edo 
baietsi), presoak eta deportatuak gure 
herriaren zirin okaztagarri gisa tra-
tatu,... Badakizue: hemen problemarik 
ez balego bezalaxe jokatu, eta Baker-
Eddyren miraria gertatuko da. 

